
მუხლი 1. ხელშეკრულების საგანი
წინამდებარე ხელშეკრულებით (შემდგომში ხელშეკრულება) განსაზღვრული პირობებისა და ტარიფების შესაბამისად, კომპანია უზრუნველყოფს აბონენტისათვის სატელეფონო მომსახურების მოწყობას, სატელეფონო ნომრ(ებ)ით, ლოკალური ქსელით მომსახურება ოპტიკურ–ბოჭკოვანი წყვილის საშუალებით  და ტრანზიტებით  სარგებლობის უფლების მინიჭებასა და საკომუნიკაციო მომსახურების მიწოდებას (შემდგომში „მომსახურება“), ხოლო აბონენტი კისრულობს ვალდებულებას სრულად გადაიხადოს მომსახურების საფასური ხელშეკრულებით განსაზღვრული პირობების შესაბამისად.  სატელეფონო ნომრები განსაზღვრულია დანართით N01. 
მუხლი 2. მომსახურების გააქტიურება
„მომსახურების“ გააქტიურება ხორციელდება აბონენტის მიერ სატელეფონო მომსახურების მოწყობის ერთჯერადი საფასურის სრულად გადახდიდან 10 (ათი) სამუშაო დღის ვადაში. მითითებული გადახდის პირობა მოქმედებს იმ შემთხვევაში, თუ მხარეებს შორის არ არსებობს სხვა შეთანხმება ამ საკითხზე.
მუხლი 3. მხარეთა უფლებები და ვალდებულებები

3.1. აბონენტი ვალდებულია:
3.1.1. სრულად და დადგენილ ვადაში გადაიხადოს  მიწოდებული მომსახურების საფასური;

3.1.2. „მომსახურებით“ სარგებლობის უფლების მესამე პირისათვის გადაცემის შესახებ წერილობით შეატყობინოს კომპანიას;
3.1.3.„მომსახურების“ მიწოდების ადგილად რეგისტრირებული უძრავი ქონების გასხვისების ან/და უძრავ ქონებაზე სარგებლობის უფლების შეწყვეტის შემთხვევაში, ერთი თვის ვადაში უზრუნველყოს „მომსახურებით“ სარგებლობის უფლების გადაცემა უძრავი ქონების ახალ მესაკუთრეზე ან მოსარგებლეზე, ან/და წერილობით მოითხოვოს „მომსახურების“ მიწოდების მისამართის ცვლილება ან მომსახურების მიწოდების შეწყვეტა დადგენილი წესის შესაბამისად;

3.1.4. წერილობით აცნობოს კომპანიას იმ მომსახურების შეზღუდვაზე, რომლითაც სარგებლობა არ სურს მას;

3.1.5.  წერილობით განუცხადოს თანხმობა კომპანიას სხვა ოპერატორის საერთაშორისო დაშვების კოდით სარგებლობაზე; 
3.1.6. დისტანციური სერვისით სარგებლობის შემთხვევაში, არ გაამჟღავნოს და არ გადასცეს მესამე პირებს კომპანიის მიერ მისთვის მინიჭებული უნიკალური კოდი, წინააღმდეგ შემთხვევაში კომპანია პასუხს არ აგებს დამდგარ შედეგზე.    
3.1.7. აირჩიოს სასურველი პაკეტი;

3.1.8. დადგენილის წესით შეატყობინოს კომპანიას დაზიანების შესახებ;

3.1.9. აბონენტი ვალდებულია უზრუნველყოს და მაქსიმალურად შეუწყოს ხელი კომპანიას მომსახურების მოსაწყობად აუცილებელი სამუშაოების შესასრულებლად. 

3.1.10. ჯეროვნად და კეთილსინდისიერად შეასრულოს ხელშეკრულებით გათვალისწინებული ვალდებულებები.
3.2. აბონენტი უფლებამოსილია:
3.2.1. წინასწარ, ერთი თვით ადრე, წერილობით შეატყობინოს კომპანიას და ცალმხრივად შეწყვიტოს ხელშეკრულება;ასე დარჩეს?
3.2.2. ყოველი თვის 25 რიცხვამდე წერილობით მოითხოვოს მის მიერ არჩეული პაკეტის ან/და ლიმიტის შეცვლა;
(აქ იქნებ მეილითაც დავუშვათ?)
3.2.3. მოსთხოვოს კომპანიას ხელშეკრულებით გათვალისწინებული ვალდებულებების ჯეროვნად შესრულება;

3.2.4. გამოიყენოს კანონმდებლობით მისთვის მინიჭებული უფლებები.
3.3. კომპანია ვალდებულია:
3.3.1. აბონენტს მიაწოდოს ხარისხიანი მომსახურება;

3.3.2. 3.2.2. პუნქტის დაცვით გაკეთებული მოთხოვნის შემთხვევაში, მომდევნო თვიდან აბონენტს შეუცვალოს არჩეული პაკეტი ან/და ლიმიტი;
3.3.3. კეთილსინდისიერად და ჯეროვნად შეასრულოს ხელშეკრულებით გათვალისწინებული ვალდებულებები.

3.3.4.კომპანია ვალდებულია არ გაამჟღავნოს აბონენტის პერსონალური ინფორმაცია გარდა იმ შემთხვევისა, როდესაც დავალიანების გადახდა ხორციელდება მესამე პირთა მიერ ან/და კანონმდებლობით გათვალისწინებულ სხვა შემთხვევებში.
3.4. კომპანია უფლებამოსილია:
3.4.1. მოსთხოვოს აბონენტს მომსახურების საფასურის გადახდა და ხელშეკრულებით გათვალისწინებული ვალდებულებების ჯეროვნად შესრულება;

3.4.2. სხვა ოპერატორთან შესაბამისი ხელშეკრულების არსებობის შემთხვევაში, სხვა ოპერატორისგან აბონენტის მიერ მიღებული სატელეკომუნიკაციო მომსახურების საფასურის გადახდა მოსთხოვოს აბონენტს და ხელშეკრულების შესაბამისად განახორციელოს „მომსახურების“ შეზღუდვა ან/და შეწყვეტა; 
3.4.3. მოსთხოვოს აბონენტს მიღებული გაფართოებული, დამატებითი ან/და სხვა სატელეკომუნიკაციო მომსახურების საფასურის გადახდა და მის დადგენილ ვადაში გადაუხდელობის შემთხვევაში, ხელშეკრულების შესაბამისად განახორციელოს „მომსახურების“ შეზღუდვა ან/და შეწყვეტა; 
3.4.4. აბონენტის მიერ ხელშეკრულების 3.1.2. და 3.1.4. პუნქტებით განსაზღვრული პირობის გამოუყენლობის შემთხვევაში, მოსთხოვოს აბონენტს გაფართოებული ან/და სხვა სატელეკომუნიკაციო მომსახურების საფასურის გადახდა და მის დადგენილ ვადაში გადაუხდელობის შემთხვევაში, ხელშეკრულების შესაბამისად განახორციელოს „მომსახურების“ შეზღუდვა ან/და შეწყვეტა;
3.4.5. აბონენტის მიერ 3.1.9 პუნქტით განსაზღვრული ვალდებულების შეუსრულებლობის შემთხვევაში კომპანია უფლებამოსილია ცალმხრივად შეწყვიტოს წინამდებარე ხელშეკრულება. 

3.4.6. აბონენტის მიერ 3.1.3. პუნქტით განსაზღვრული ვალდებულების დარღვევის შემთხვევაში კომპანია უფლებამოსილია შეწყვიტოს ხელშეკრულება აბონენტისთვის ყოველგვარი კომპენსაციის გადახდისა და წინასწარი შეტყობინების გარეშე. 

3.4.7. გამოიყენოს კანონმდებლობით მისთის მინიჭებული უფლებები.
მუხლი 4. მომსახურების ტარიფები, პაკეტი, ლიმიტი და ანგარიშსწორების პირობები

4.1.1. მომსახურების ტარიფები, აბონენტის მიერ არჩეული პაკეტი და „მომსახურების“ ლიმიტი განსაზღვრულია დანართით N01. 

4.1.2. აბონენტი კომპანიასთან ანაგარიშსწორებას აწარმოებს სრულად, არაუგვიანეს საანგარიშსწორებო თვის მომდევნო თვის 25 რიცხვისა წინასწარ განსაზღვრული გადახდის პუნქტების ან/და კომპანიის სერვის ცენტრების მეშვეობით. ეს არ გვინდა
მუხლი 5. მომსახურების მიწოდების შეზღუდვისა და შეწყვეტის პირობები 

აბონენტის მიერ მომსახურების საფასურის დადგენილ ვადაში გადაუხდელობის შემთხვევაში,  კომპანია უფლებამოსილია შეუზღუდოს ან/და შეუწვიტოს აბონენტს „მომსახურება“ „ელექტრონული კომუნიკაციების  სფეროში მომსახურების მიწოდებისა და მომხმარებელთა უფლებების დაცვის შესახებ რეგლამენტის“ (შემდგომში რეგლამენტი) შესაბამისად.
6. დაზიანების აღმოფხვრის პირობები და ვადები, მომსახურებასთან დაკავშირებული საჩივრებისა და პრეტენზიების განხილვა
დაზიანების აღმოფხვრა და  მომსახურებასთან დაკავშირებული საჩივრებისა და პრეტენზიების განხილვა ხორციელდება რეგლამენტის პირობებისა და ვადების შესაბამისად.
7. საინფორმაციო უზრუნველყოფა, ხელშეკრულების მოქმედების ვადა და ცვლილებების შეტანა 

7.1. აბონენტს „მომსახურებასთან“ დაკავშირებული საკითხების გასარკვევად და შესაბამისი ინფორმაციების მისაღებად შეუძლია დაუკავშირდეს კომპანიის ცხელ ხაზს (100 100).

7.2. ხელშეკრულება ძალაშია მხარეთა მიერ მისი ხელმოწერისთანავე და მოქმედებს ხელმოწერიდან ერთი წლის ვადით მის შეწყვეტამდე. შეწყვეტა ხორციელდება კომპანიის ინიციატივით, თუ აბონენტი არღვევს ხელშეკრულებით გათვალისწინებულ ვალდებულებებს ან/და აბონენტის ინიციატივით დადგენილი ვადის დაცვით. წინამდებარე ხელშეკრულების შეწყვეტა არ ათავისუფლებს აბონენტს ნაკისრი ფინანსური ვალდებულებების შესრულებისაგან.
7.3. ხელშეკრულებაში ან/და მომსახურების წესში, ასევე ტარიფების ცვლილებები ხორციელდება კომპანიის მიერ ერთპიროვნულად და ცალმხრივად. ცვლილებები ძალაშია მისი საჯარო გამოცხადებიდან ან/და აბონენტისათვის შეტყობინებიდან 10 (ათი) სამუშაო დღის შემდეგ. თუ აბონენტი არ ეთანხმება ახალ პირობებს, მას უფლება აქვს ხსენებული 10 (ათი) დღის განმავლობაში მოშალოს ხელშეკრულება. აღნიშნულ ვადაში, აბონენტის წერილობითი უარის მიუღებლობა ჩაითვლება აბონენტის აქცეპტად და წინამდებარე ხელშეკრულება გაგრძელდება ახალი პირობებით. Amas miaqcieT yuradReba
8. საერთო პირობები

8.1. „მომსახურების“ გაწევა ხორციელდება სადემარკაციო წერტილამდე (ანუ იმ ვირტუალურ წერტილამდე, სადაც ხდება მხარეთა პასუხისმგებლობის გამიჯვნა). ფიქსირებული სატელეფონო მომსახურების შემთხვევაში სადემარკაციო წერტილი მდებარეობს გამანაწილებელი კოლოფიდან (ანუ განმხოლოებული კაბელის საწყისი წერტილიდან) არაუმეტეს 70 მეტრის მანძილზე. 
8.2. კომპანია არ არის პასუხისმგებელი აბონენტის მიერ ქსელში გატარებულ ინფორმაციაზე; მომსახურების ხარისხზე, თუ ხარვეზი გამოწვეულია აბონენტის ლოკალური ქსელის გაუმართაობით;  ვირუსული პრობლემებით ან/და თუ აბონენტის სუბიექტური მოლოდინი და მოთხოვნა აღემატება ხელშეკრულებით განსაზღვრულ მომსახურების ხარისხსა და მახასიათებლებს.
8.3. აბონენტი აცხადებს, რომ მის მიერ წარმოდგენილი მონაცემები, მათ შორის მისი რეკვიზიტები, სწორია.
8.4.  აბონენტი აცხადებს და ადასტურებს, რომ გაცნობილია და ეთანხმება კომპანიის მომსახურების წესსა და ტარიფებს;
8.5.  აბონენტი თანხმობას აცხადებს მის მიერ მითითებული პერსონალური მონაცემები შეყვანილ იქნას კომპანიის მონაცემთა ბაზაში; 
8.6. მხარეები არ აგებენ პასუხს ვალდებულების შეუსრულებლობაზე, თუ აღნიშნული გამოწვეულია დაუძლეველი ძალი გამო (ფორს მაჟორი).

8.7.  ამ ხელშეკრულებით აბონენტი ყიდულობს მომსახურებას და მას საკუთრებაში არ გადაეცემა რაიმე ტექნიკური მოწყობილობა ან/და ნივთი, მათ შორის, ნუმერაციის რესურსი (ტელეფონის ნომერი), რომლის სარგებლობის უფლების მინიჭებაც ხდება აბონენტისთვის;
8.8. ახალი ან გაფართოებული მომსახურების გაწევის შესახებ აბონენტსა და კომპანიას შორის იდება დამატებითი ხელშეკრულება.
8.9. წინამდებარე ხელშეკრულების ყველა დანართი წარმოადგენს ხელშეკრულების განუყოფელ ნაწილს და მოქმედებს მასთან ერთად.
8.10.  ხელშეკრულება შედგენილია ქართულ ენაზე ორ ეგზემპლიარად და გადაეცემათ მხარეებს.
კომპანია                                                                                                                  აბონენტი

შპს „სილქნეტი“











კორპორატული განვითარების

დირექტორი

ი. მარტიაშვილი
          –––––––––––––––––––––––––––––                                                  ––––––––––––––––––––––––––––––

დანართი #1

მომსახურების ტარიფები (დღგ–ს ჩათვლით)

· სხვა სატელეფონო კომპანიის ფიქსირებული ქსელის აბონენტებთან კავშირის ღირებულება – 1 წუთი 0,04 ლარი;

· მობილურ ოპერატორებთან კავშირის ღირებულება – 1 წუთი 0,32 ლარი;

· საქალაქ თაშორისო სატელეფონო კავშირის შპს“სილქნეტის“ ნომრებზე – უფასო;
· საქალაქ თაშორისო სატელეფონო კავშირი, ფიქსირებული ქსელის სხვა ოპერატორების აბონენტებთან (აჭარის ავტონომიური რესპუბლიკის გარდა) კავშირის ღირებულება – 1 წუთი 0,06 ლარი;
აჭარის ავტონომიური რესპუბლიკაში მოქმედ ადგილობრივი ქსელის სხვა ოპერატორების აბონენტებთან კავშირის ღირებულება – 1 წუთი 0,12 ლარი;
· თითოეული სერიული სატელეფონო ნომრის ყოველთვიური სააბონენტო გადასახადი – 30,00 ლარი;
· თითოეული ფიქსირებული ქსელის სატელეფონო ნომრის ყოველთვიური სააბონენტო გადასახადი – 10,00 ლარი;
· ტრანზიტი დამაკავშირებელის ყოველთვიური სააბონენტო გადასახადი – 15,15 ლარი;
· თითოეული ტრანზიტული ხაზის ყოველთვიური სააბონენტო გადასახადი – 15,00 ლარი; 
· 8xE1 converter -ინსტალაცია – უფასო

· 6xE1 -ინსტალაცია – უფასო

· 6xE1 -სააბონენტო – 350 ლარი

შენიშვნა: დავალიანების დროულად არ გადახდის შემთხვევაში „აბონენტი“ გაითიშება ცალმხრივად და დაერიცხება ჯარიმა 1 (ერთი) ლარი. თუ დავალიანების დაფარვა არ მოხდა თვის ბოლომდე, მომდევნო თვის პირველ რიცხვში „აბონენტს“ კვლავ დაერიცხება ჯარიმა 1(ერთი) ლარის ოდენობით. თუ დავალიანების დაფარვა არ მოხდა მეორე თვის ბოლომდე, მესამე თვის პირველ რიცხვში „აბონენტს“ კვლავ დაერიცხება ჯარიმა 1 (ერთი) ლარი და გაითიშება ორმხრივად.

                                   კომპანია                                                                                                                  აბონენტი

შპს „ სილქნეტი“




                              შპს ----------------------------------------               

გენერალური დირექტორის 
დირექტორი

             პირველი მოადგილე

                    რამაზ კუკულაძე            
          –––––––––––––––––––––––––––––                                                                    ––––––––––––––––––––––––––––––
